
""Serdang

Warga Universiti
Putra Malaysia
(UPM) kini boleh

menyewa basikal untuk
digunakan seharian dalam
kampus hanya dengan
menyumbangkan lapan botol
Polyethylene Terephthalate
(PET) dan empat tin alumini­
um untuk dikitar semula.

Kemudahan menerusi
program Recycle to Cycle itu
inisiatifhijau terbaharu UPM
dengan kerjasama Coca-Cola
Malaysia (Coca-Cola) dalam
usaha membudayakan
amalan kitar semula serta
gaya hidup aktif dalam kala­
ngan warga universiti itu.

Naib Canselor UPM, Prof
Datuk Dr Mohd Fauzi Ramlan,
berkata UPM menerima
geran RM750,000 daripada
The Coca-Cola Foundation
untuk menjalankan projek
itu bagi tempoh permulaan
dua tahun.

Pembiayaan itu merang­
kumi promosi kempen, pem­
belian basikal dan peralatan
keselamatan termasuk topi

keledar, pusat kitar semula,
penyediaan laluan berbasikal
serta ruang meletak basikal.

Pelaksanaan program
itu, katanya, sejajar sasaran
universiti untuk mengga­
lakkan semua 3,500 pelajar
di kampus Serdang berjalan
kaki atau berbasikal untuk ke
kuliah mulai September ini.

"Kajian kami mendapati
pelajar boleh sampai ke fakul­
ti pengajian masing-masing
dalam tempoh dua hingga
lima minit saja dengan berba­
sikal berbanding menunggu
bas. Warga Fakulti Peruba­
tan dan Kejuruteraan sudah
mula mengamalkan aktiviti
berbasikal dari kolej kedia-

man ke kampus.
"Pelaksanaan projek ini .

sejajar hasrat universiti
menjadikan kampus ini
sebagai zen berbasikal sekali
gus mengurangkan kadar
pelepasan karbon daripada
kenderaan." katanya ketika
berucap dalam Majlis Pelan­
caran Projek Recycle to Cycle
di sini, baru-baru ini.

Hadir sarna, Pengurus
Besar Serantau (Malaysia­
Singapura-Brunei) The Coca­
Cola Company, Gill McLaren;
serta Ketu'a Jp.batan Biologi,
Fakulti Sains- UPM, Prof
Ahmad Ismail.

Prasarana disediakan
Prof Ahmad berkata, buat
permulaan 200 basikal dise­
diakan untuk menjayakan

projek itu dan juml<lhny~
akan .terus ditingkatkan
selain penyediaan kemu­
dahan sokongan termasuk
laluan khas menjelang Sep-
tember ini. .

Katanya, botol PETdan tin
aluminium disumbangkan
pelajar untuk menyewa basi­
kal akan dijual kepada pusat
kitar semula sementara
hasiljualan akan dilaburkan
semula untuk menanggung

, kos pelaksanaan projek bagi
membolehkannya dijalankan
secara berterusan.

"Warga UPM khususnya

pelajar perlu menyumpang
10 tin aluminium minuman
ringan atau botol PET untuk
menjadi ahli Kelab Recycle to

.Cycle. Bagi menyewa sebuah
basikal mulai jam 7 pagi

hingga 8 malam pula mereka
perlu menyumbang empat
tin aluminium atau lapan
botol PET.

"Basikal boleh digunakan
dalam l\awasan kampus
termasuk untuk ke fakulti
kuliah, tempat amah, per­
pustakaan serta pentadbi­
ran. Kami akan memastikan
laluan berbasikal, kawasan
teduhan dan ruang letak

basikal secukupnya dise­
diakan bagi menjayakan
projek ini," katanya.

Projek kreatif
Coca-Cola
Sementara itu, McLaren
berkata pelaksanaan
projek kitar semula bersa­
ma-sama UPM itu antara
inisiatif Coca-Cola menga­
dakan kerjasama peme­
liharaan alam sekitar
secara kreatif dan menye­
ronokkap dengan institusi
pengajian tinggi.

"Kami memilih me­
ngadakan kerjasama ini
dengan pelajar kerana

. menyedari potensi mereka
membudayakan ·amalan
murni ini pada mas a depan
sarna ada dalam keluarga
atau kerjaya mereka demi
pembangunan masyarakat
mapan," katanya.


